
ⵜⵙⵏⵎⴰⵍⴰ ⵜⵙⵇⵇⵉⵎⵜ ⵜⴰⵏⵎⵏⴰⴹⵜ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵜⵎⵏⴰⴹⵜ ⵏⵜⴳⵎⵎⵉ ⵜⵓⵎⵍⵉⵍⵜ-ⵙⵟⵟⴰⵜ, ⴰⵙⵙ ⵏ ⵓⵚⵉⴹⵢⴰⵙ 

22 ⴽⵟⵓⴱⵕ 2022 ⴳ ⵓⵙⵖⵉⵎ ⵏⵏⵙ ⴳ ⵜⴳⵎⵎⵉ ⵜⵓⵎⵍⵉⵍⵜ, ⵜⴰⵙⵎⵓⵏⵉ ⵏⵏⵙ ⵜⵓⵏⵣⵉⵍⵜ ⵜⵉⵙ ⵚⴹⵉⵚⵜ ⵙ ⵓⵎⵙⴰⵙⴰ 

ⴰⴽⴷ ⵉⵙⴱⴷⴰⴷⵏ ⵏ ⵜⵎⵜⵜⴰ 46 ⵏ ⵓⵙⵍⴳⵏ 76.15 ⵉⵣⴷⵉⵏ ⵙ ⵡⴰⵍⴰⵙ ⵏ ⵓⵙⵏⵎⴰⵍⴰ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ 

ⵓⴼⴳⴰⵏ ⴷ ⵙ ⵓⵎⵙⴰⵙⴰ ⴰⴽⴷ ⵜⵎⵜⵜⴰ 36 ⵙⴳ ⵓⵏⴰⴳⵔⴰⵡ ⵏⵏⵙ ⴰⴳⵯⵏⵙⴰⵏ. 

ⴳ ⵜⴳⵓⵔⵉ ⵏⵏⵙ ⵏ ⵓⵏⵏⵓⵕⵥⵎ, ⵜⵙⵙⵎⵜⵔ ⵎⴰⵙⵙⴰ ⵙⵙⵄⴷⵉⵢⴰ ⵡⴹⴹⴰⵃ, ⵜⴰⵏⵙⵙⵉⵅⴼⵜ ⵏ ⵜⵙⵇⵇⵉⵎⵜ, ⵎⴰⵙ ⴷ ⵜⴷⴷⴰ 

ⵜⵙⵎⵓⵏⵉ ⴰⴷ ⴳ ⵓⵎⵏⴰⴹ ⵏ ⵓⴽⵛⵛⵓⵎ ⴰⵏⴰⵎⵓⵏ ⴷ ⵓⵙⵔⵜⴰⵏ ⴷ ⵓⵏⵣⵔⴰⴼ ⴰⵎⴰⵢⵏⵓ ⵉⵜⵜⵡⴰⵙⵙⴰⵏ ⵙ ⵉⴳⴳⴰⵏⵏⵉⵜⵏ ⴷ ⵉⵏⴰⵥⴰⵕⵏ 

ⵉⵎⵇⵇⵔⴰⵏ ⵅⴼ ⴽⵉⴳⴰⵏ ⵏ ⵉⵙⵡⵉⵔⵏ, ⵍⵓⵎⵎⵏ ⵉⵏⴰⵎⵓⵏⵏ ⴳⵉⵙⵏ, ⵉⴳ ⵓⵙⴳⴳⴷ ⵏ ⵜⵣⵓⵏⵉ ⵏ ⵜⴷⵓⵙⵉ ⴷ ⵓⵙⴰⵡⵔ ⵏ ⵓⴼⵔⴰⴳ 

ⴰⵏⴰⵎⵓⵏ ⵢⴰⵏ ⵙⴳ ⵉⴳⴳⴰⵏⵉⵜⵏ ⵏ ⵉⵏⵎⵓⵔⴰⵏ ⴷ ⵜⵏⵎⵓⵔⵉⵢⵉⵏ. ⵜⵙⵙⴽⵜⵉ ⴳ ⵓⵎⵏⴰⴹ ⴰⴷ, ⵎⴰⵙ ⵉⵎⵓⵏ ⵓⵙⵇⵇⵉⵎ ⴰⴽⴷ ⵓⵙⴰⵡⵔ 

ⴰⴷ, ⵍⵍⵉⵖ ⴷ ⵉⵙⵙⴰⴼⵖ ⵢⴰⵜ ⵜⴰⵏⴰⴹⵜ ⵜⴰⵙⴳⵓⵎⴰⵏⵜ ⵅⴼ ⵜⵎⵢⴰⴳⴰⵏⵜ ⵏ ⵓⵣⵔⴼ ⴳ ⵜⴷⵓⵙⵉ, ⴷ ⵓⵍⴰ ⵓⵙⵎⵓⵜⵜⴳ ⵏ 

ⵜⵙⵇⵇⵉⵎⵜ ⵜⴰⵏⵎⵏⴰⴹⵜ ⵉ ⵢⴰⵜ ⵜⴰⵏⴰⴹⵜ ⵜⴰⵙⴳⵓⵎⴰⵏⵜ ⵅⴼ ⵓⵣⵔⴼ ⴳ ⵜⴷⵓⵙⵉ ⴳ ⵓⵙⵡⵉⵔ ⴰⵏⵎⵏⴰⴹ. 

ⵜⵙⵉⵙⴼⵉⵡ ⵜⵏⵙⵙⵉⵅⴼⵜ ⵏ ⵜⵙⵇⵇⵉⵎⵜ ⵎⴰⵙ ⵉⵎⵓⵏ ⵓⵙⵇⵇⵉⵎ ⴰⴽⴷ ⵉⵙⴳⴳⴷⵏ ⵉⵏⵣⵔⴰⴼⵏ ⴳ ⵜⵎⴰⵣⵉⵔⵜ ⵏⵏⵖ, ⵍⵓⵎⵎⵏ 

ⵜⵓⴳⵔⵉⵡⵜ ⵏ ⵜⵡⵊⴰ ⴷ ⵓⵙⵍⴳⵏ ⴰⵏⴱⴽⴰⴹ, ⵉⴷⴷⵖ ⵔⴰⴷ ⵉⵙⵡⵓⵔⵉ ⵓⵙⵇⵇⵉⵎ ⴷ ⵜⵙⵇⵇⵉⵎⵉⵏ ⵏⵏⵙ ⵜⵉⵏⵎⵏⴰⴹⵉⵏ ⵅⴼ 

ⵓⵙⴱⵓⵖⵍⵓ ⵏ ⵓⵎⴹⴰⴽⴰⵕ ⴰⴳⴷⵓⴷⴰⵏ ⵅⴼ ⵉⵙⴳⴳⴷⵏ ⵉⵜⵜⵓⴳⴰⵏⵏⴰⵏ. 

ⵜⵙⵎⵏⵉⴷ ⵎⴰⵙⵙⴰ ⵡⴹⴹⴰⵃ ⴰⵖⴰⵙ ⵏ ⵜⵡⵓⵔⵉ ⵏ ⵜⵙⵎⵓⵏⵉ ⴰⴷ ⵜⵓⵏⵣⵉⵍⵜ ⵜⵉⵙ ⵚⴹⵉⵚⵜ ⵏⵏⵉ ⴳ ⵜⴰⵎⵓ: ⵜⵎⴰⵖⵓⵏⵜ ⵏ ⵜⵡⵓⵔⵉ 

ⵏ ⵜⵙⵇⵇⵉⵎⵜ ⴳ ⵜⵉⵣⵉ ⵜⴰⵣⴳⵔⴰⵔⵜ ⵏ ⵉⵏⴳⵔ ⵜⵙⵎⵓⵏⵉⵏ ⵜⵉⵙ ⵙⵎⵎⵓⵙⵜ ⴷ ⵜⵉⵙ ⵙⴹⵉⵚⵜ; ⴰⴼⵙⵔ ⴷ ⵓⵎⵙⴳⴷⴰⵍ 

ⵅⴼ ⵓⵙⵖⵏⵓ ⵏ ⵓⵖⴰⵡⴰⵙ ⵏ ⵜⵡⵓⵔⵉ ⵏ ⵜⵙⵇⵇⵉⵎⵜ ⴳ ⵓⵙⴳⴳⵯⴰⵙ ⵏ 2023; ⴷ ⵓⵙⵎⵏⵉⴷ ⵏ ⵜⴰⵏⴰⴹⵜ ⵅⴼ ⵜⵙⵏⵜⴰⵢⵜ ⴷ 

ⵉⵣⵔⴼⴰⵏ ⵏ ⵓⴼⴳⴰⵏ. 

 

ⵜⴻⵜⵜⵡⴰⵙⵙⴰⵏ ⵜⵙⵎⵓⵏⵉ ⴰⴷ ⵙ ⵓⵙⵎⵏⵉⴷ ⵏ ⵉⵎⵣⴷⴰⵢⵏ ⵏ ⵜⵙⵇⵇⵉⵎⵉⵏ ⵜⵉⵎⵖⵍⴰⵍⵉⵏ ⵏ ⵓⴼⵔⴰⴳ, ⵜⴰⵏⴽⵔⴰ ⴷ ⵜⵎⵢⴰⴳⴰⵏⵜ ⵏ 

ⵉⵣⵔⴼⴰⵏ ⵏ ⵓⴼⴳⴰⵏ ⵏ ⵜⵎⴰⵖⵓⵏⵜⵏ ⵜⵡⵓⵔⵉ ⵏ ⴽⵓ ⵜⴰⵙⵇⵇⵉⵎⵜ. 

ⴳ ⵎⴰⴷ ⵉⵥⵍⵉⵏ ⵙ ⵓⴼⵔⴰⴳ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵡⴰⵔⴰⵢ ⵙⴳ ⵜⵕⵥⵉⵢⵉⵏ, ⵜⵙⵡⵓⵔⵉ ⵜⵙⵇⵇⵉⵎⵜ ⵅⴼ ⵉⵎⵉⵥ ⴷ 

ⵓⵙⵎⴽⵍ ⵏ ⴽⵉⴳⴰⵏ ⵏ ⵜⵏⵓⵔⵣⵉⵏ ⵙⴳ ⵜⵣⵡⵓⵔⵉ ⵏ ⵓⵙⴳⴳⵯⴰⵙ, ⵥⵍⵉⵏⵉⵏ ⵙ ⵜⵓⴳⵜ ⵏ ⵉⵙⵎⵉⵍⵏ, ⵍⵓⵎⵎⵏ ⵉⵎⵖⵣⵓⵜⵏ ⴷ ⵜⵡⵜⵎⵉⵏ 



ⴷ ⵉⴱⵕⵕⴰⵏⵉⵢⵏ, ⵎⴽⴷⴰ ⵜⵙⵙⵓⴳⵜ ⵉⵔⵣⴰⴼⵏ ⵏⵏⵙ ⵙ ⵜⵓⴳⵜ ⵏ ⵜⵎⵔⵙⴰⵍ ⵜⵉⵎⵖⵣⵓⵜⵉⵏ ⴳ ⵜⵎⵏⴰⴹⵜ, ⵏⵏⵉ ⵉⴳⵓⵍⴰⵏ 17 ⵏ 

ⵉⵔⵣⴰⴼⵏ ⵙⴳ ⵜⵣⵡⵉⵔⵉ ⵏ ⵓⵙⴳⴳⵯⴰⵙ, ⴷ ⵓⵍⴰ ⵉⵏⵥⵉ ⵏ ⵜⴼⴰⴷⵉⵡⵉⵏ ⵏ ⵓⵎⵚⴰⵕⴰⴹ ⵓⵖⴷⵉⵎ ⵉⴷⴷⵖ ⵢⵓⵡⴹ ⵓⵟⵟⵓⵏ ⵏ 

ⵉⵙⴷⴰⵡⵏ ⵏⵏⵉ ⵜⴹⴼⵕ ⵜⵙⵇⵇⵉⵎⵜ 10 ⵏ ⵉⵙⴷⴰⵡⵏ ⴳ ⵜⵉⵣⵉ ⴰⴷ ⵏⵉⵜ. 

ⴳ ⵎⴰⴷ ⵉⵥⵍⵉⵏ ⵙ ⵓⵙⴳⵓⵎ ⵏ ⵜⵏⴽⵔⴰ ⵙ ⵉⵣⵔⴼⴰⵏ ⵏ ⵓⴼⴳⴰⵏ, ⵜⵣⵎⵔ ⵜⵙⵇⵇⵉⵎⵜ ⵜⴰⵎⵖⵍⴰⵍⵜ ⵉⵜⵜⵓⵙⵎⴰⴳⵍⵏ ⵙ ⵓⵣⵣⴳⵉⵔ 

ⵏ ⵓⴳⵣⵣⵓⵎ ⴰⵎⵇⵇⵔⴰⵏ ⵙⴳ ⵓⵖⴰⵡⴰⵙ ⵏ ⵜⵡⵓⵔⵉ ⵏⵏⵙ ⵍⵓⵎⵎⵏ ⵎⴰⴷ ⵉⵥⵍⵉⵏ ⵙ ⵓⵙⵎⵀⵍ ⵏ ⵜⵎⴷⵔⴰⵡⵜ ⴰⴽⴷ ⵜⴽⴰⴷⵉⵎⵉⵜ 

ⵜⴰⵏⵎⵏⴰⴹⵜ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⵏⵏⵉ ⵉⵙⵡⵓⵜⵜⵙⵏ ⴰⵙⵔⵓⵙ ⵏ ⵉⵙⴳⵔⴰⵡⵏ ⵏ ⵓⵙⴳⵎⵉ ⵅⴼ ⵜⵎⵓⵔⵉ ⴷ ⵉⵣⵔⴼⴰⵏ ⵏ 

ⵓⴼⴳⴰⵏ, ⴷ ⵓⵍⴰ ⴰⵙⵎⵀⵍ ⵏ ⵜⵎⴷⵔⴰⵡⵜ ⴰⴽⴷ ⵜⵙⴷⴰⵡⵉⵢⵉⵏ ⵙ ⵓⵙⵏⵎⴰⵍⴰ ⵏ ⵜⵙⵎⵓⵏⵉⵏ ⵏ ⵜⵙⵇⵇⵉⵎⵉⵏ ⵛⵛⴰⵕⵏⵉⵏ 

ⵙⵡⵓⵜⵜⵙⵏⵉⵏ ⴰⵙⵔⵓⵙ ⵏ ⵉⵖⴰⵡⴰⵙⵏ ⵏ ⵜⵡⵓⵔⵉ ⵛⵛⴰⵕⵏⵉⵏ ⴰⴽⴷ ⵜⵙⴷⴰⵡⵉⵢⵉⵏ ⵙ ⴽⵕⴰⴹⵜ ⵍⵍⴰⵏⵉⵏ ⴳ ⵜⵎⵏⴰⴹⵜ ⴰⴼⴰⴷ ⴰⴷ 

ⵜⵉⵍⵉ ⵜⵏⴽⵔⴰ  ⵙ ⵜⵓⵙⵙⵏⴰ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵡⴰⵎⵎⴰⵙ ⴰⵎⵙⴷⴰⵡ. 

ⴳ ⵎⴰⴷ ⵉⵥⵍⵉⵏ ⵙ ⵓⵙⴳⵓⵎ ⵏ ⵓⴹⴼⴼⵓⵕ ⵏ ⵜⵎⵢⴰⴳⴰⵏⵜ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵜⵙⵔⵜⵉⵢⵉⵏ ⵜⵉⴳⴷⵓⴷⴰⵏⵉⵏ, ⵜⴻⵜⵜⵡⴰⵖⵜⵙ 

ⵜⴰⵏⴰⴹⵜ ⵜⴰⵎⴳⴳⴰⵔⵓⵜ ⵏ ⵓⵖⴰⵡⴰⵙ ⴰⵙⴳⵯⵙⴰⵏ ⵏ ⵓⵙⴳⴳⵯⴰⵙ 2022 ⵣⴷⵉⵏⵉⵏ ⵙ ⵓⵙⵉⴷⴼ ⵏ ⵜⵎⵖⴰⵔⵉⵏ ⴷ ⵜⵔⴱⴰⵜⵉⵏ 

ⵜⵓⵏⴳⵉⵙⵉⵏ ⵏ ⵜⴽⵕⴹⵉ ⵙ ⵓⵏⴰⴳⵔⴰⵡ ⵏ ⵜⵣⵔⴼⵜ. 


